
Igramo se, uéimo i rastimo zajedno

Nacin organizovanja, vodenja i sumiranja rezultata rada partnerskog odnosa u razredu je izazov
koji ¢u pokusati opisati. Suradnja najmanje dvoje ljudi donosi vise od rada pojedinca

PEDAGOSKA UVJERENJA

Cvrsto vjerujem da su razredi u kojima radimo nasa osobna kreacija, prilika u kojoj zavisno od ideja,
energije i davanja sebe zavisi razvoj djecije razigranosti, ali i slobode misli, danas jednog djeteta, a
veC¢ sutra odraslog bi¢a. Rad u razredu znaci stalni pokret i preokret, promjenu i unapredenje,
vlastiti izbor i djelovanje, priliku da pokazemo svoju orginalnost. Oduvijek mi je bilo vazno da djecu
nauc¢im da kazu sta vole i zele, Sta im smeta ili ne odgovara ¢ime ih zapravo u¢im da preuzimaju
odgovornosti za svoj zivot. Svako dijete u razredu je jedinstveno i u skladu sa svojim
mogucnostima postize velika djela. Radeéi u razredu shvatite da bismo iz tih djela trebali uciti svi...
i roditelji i ucCitelji, ali i drustvo u kojem Zivimo.

Vodeci se Cinjenicom da ne postoji osoba koja zna sve, zasnivam i svoj rad u razredu. Smatram da
trebamo uciti jedni od drugih, dijeliti znanje jer se dijeljenjem znanje uvecava. Na ovaj nacin smo svi
mi iz 1l -1 razreda ukljuceni u proces ucenja. Steci neka nova iskustva i unaprijediti vlastito znanje
je neprocjenjivo iskustvo u

kojem svako od nas uvijek dobije viSe. RijeC je o zajednickom radu i saradnji u kojoj jedni drugima



pomazemo i postajemo dobitnici jer uvijek sanjamo, planiramo i veselimo se nekoj novoj aktivnosti.

Nacin organizovanja, vodenja i sumiranja rezultata rada partnerskog odnosa u razredu je izazov
koji ¢u pokusati opisati.

Suradnja najmanje dvoje ljudi donosi vise od rada pojedinca. U skolskoj praksi nisu rijetki primjeri
nepotpune komunikacije izmedu roditelja, ucenika i uposlenika skole. Partnerski odnos je dobar i
brz nacin dolaska do produktivnih rijeSenja. Pomaze dacima, roditeljima i nastavnicima da se
dogovore kako ¢e svoje pojedinacne i grupne interese i potrebe ostvariti za zajednicku dobrobit. U
Skolskoj 2016/2017. godini u razvoju partnerstva sa porodicama cilj je bio uzajamno bolje
upoznavanje, ukljucivanje roditelja kao predavaca u nastavu ili voditelja radionice sto je dovelo do
medusobnog postovanja, povjerenja, tolerancije, otvorenosti jednih prema drugima, a samim tim i
olaksane socijalizacije ucenika koji su postigli odlican uspjeh u prvom razredu.

U Skolskoj 2017/2018. godini cilj je bio stvoriti pozitivnho misljenje o partnerskom odnosu porodice i
Skole u lokalnoj zajednici, podizanjem razine kvalitete naseg partnerstva i stvaranjem posebno
kreativnog i inovativhog okruzenja za ucenje, ali i ukazati na najvaznije korake koje treba provesti
kada je u pitanju ukljucivanje roditelja i zajednice u ucenje ucenika. U skolskoj 2018/2019. godini
cilj je izgraditi razrednu kulturu u kojoj dijete uci od djeteta pri cemu je umnozavanje znanja
svakodnevica.

DETALJAN OPIS:

POLAZISTA

Svjesna sam i prihvatam €injenicu da pomisao na ucionice nema uvijek pozitivhe asocijacije jer u
njima cesto moramo raditi nesto za sto u odredenom momentu i nismo bas spremni. Nije
jednostavno plesati i pjevati kada nam nije do toga, procitati ili prepriCati pricu koja nije
interesantna, sjediti i kada nam se ne sjedi ili dobiti loSu ocjenu. Ponekad, nije jednostavno
prihvatiti Cinjenicu da ucitelji prisustvuju ponasanjima koja roditelji esto ne mogu da zamisle, sto
za ishod ima komunikaciju u kojoj izostaje poStovanje, povjerenje i osnovna kultura, a u vezi s tim
nepotpun uspjeh djeteta, ali i motiviranost roditelja i nastavnika za saradnju.

Meni licno nije jednostavno ostati ravnodusna na podcjenjivacki odnos prema nastavnickoj
profesiji koji veoma Cesto neki roditelji pokazu veé¢ na pocetku prvog razreda, a neki takav odnos
imaju do kraja Cetvrtog razreda. Tesko je u takvim situacijama voditi, podrzavati, savjetovati i
ukazivati Sto je sustina mog posla.

Zato volim vjerovati da gotovo svi vole nesto nauciti, primijeniti to i zbog toga se trudim vec u
prvom razredu, pri prvom susretu sa roditeljima ukljuciti ih u organizaciju rada naseg razreda pri
¢emu akcenat stavljam na smisao principa ,oc€iglednog” koji olakSava dodir sa stvarnoscu. Trebali
bismo jedni drugima pruziti maksimalnu podrsku u cilju postizanja onoga Sto je u najboljem
interesu djeteta. Vjerujem da ako svako od nas ,ugradi“ dijeli¢ sebe u rad razreda, djeci dajemo
moguc¢nost da budu orginalni i sposobni da nadmase i sebe i nas. Dakle, ja sam uvijek za
partnerski odnos, a specificnost partnerskog odnosa u nasem razredu ogleda se u tome $to i
roditelji i uCenici izmedu ostalog postaju voditelji Casa ili radionice na kojim se ¢esto nadem u ulozi



daka, asistenta ili mentora. Ovaj vid partnerstva zahtijeva odgovoran pristup i uvazavanje pravila
koja postavimo na pocetku Skolske godine Sto Cesto nije jednostavno, ali konacni efekat koji smo
postigli u prvom razredu je bio inspiracija da i u narednoj skolskoj godini (gotovo svi) maksimalno
iskoristimo svoja individualna znanja i potencijale. Ozbiljnije smo se organizovali, pripremili plan i
program razliCitih aktivnosti, realizirali ih i promovirali zajednicki rad na web-u Skole u cilju
promocije znacaja partnerskog odnosa roditelja i Skole. Nakon niza razliCitih aktivnosti uocljiv je
napredak kod vecine ucenika koji su stekli neka nova znanja i razvili niz novih vjestina koje su im
pomogle (na pocetku ove skolske godine) da kao pravi strucnjaci promoviraju znacaj Citanja, te
poznavanje i primjenu odredene tehnike na radionici ,Citanje je cool”. Petnaest u¢enika je pokazalo
otvorenost za nove situacije, pozitivno misljenje, samopouzdanje, spremnost za pomo¢, a deset
ucenika je izabrano za ,mentor-drugara“ koji ¢e poucavati svoje vrSnjake (izabrali drugari u
razredu).

CILJ | ZELJENI ISHODI

Uvijek je dobro znati da ,ona druga strana” cijeni trud koji ulazemo u rad bilo da se radi o
ucenicima, roditeljima ili nastavnicima. UcCenici su od prvog razreda, uz stalnu podrsku i pomo¢
roditelja i ucCiteljice organizovanjem zajednickih aktivnosti otkrili svoje sposobnosti i tako smanijili
osjecaj ovisnosti o drugima, preuzeli odgovornost za vlastito ucenje, vidjeli sebe kao dijete koje se
igra, uci i mijenja sredinu u kojoj zivi. Djeljenjem medusobnog znanja roditelji i uciteljica uce djecu
da budu tim, dijele znanje i na taj nacin jedni drugima pomazu, osjec¢aju se prihvaéeno i voljeno,
sigurno, zadovoljno i sretno, a postizu maksimalan individualan razvoj.

Zelja mi je bila da u saradniji sa roditeljima pokaZem i motiviram djecu da vlastitim trudom i radom
mogu posti¢i ono sto zele, postanu tim koji motivira, od kojih i odrasli mogu i trebaju uciti, da
shvate da je znanje uvijek predstavljalo mo¢ i da trebaju svaki dan dijeliti znanja i informacija koje
posjeduju jer na taj nacin postaju bolji. Ono §to sam ocekivala da ¢e djeca znati, mo¢éi i razumijeti
nakon opisane prakse je vidljivo. Djeca iz razreda od kojih su veéina osmogodisnjaci su spremni i
nesebicno dijele ono Sto znaju. Neprocjenjivo je iskustvo gledati dijete ovog uzrasta koje paralelno
rieSava svoje zadatke i pomaze drugaru da dode do rjeSnja za svoj zadatak. Neprocjenjivo je
iskustvo gledati djecu kako biraju ,mentora drugara“ koji ¢e mu pomoc¢i da savlada

odredenu tehniku, pripremi i prezentira temu pomocu iste tehnike. Gotovo svi ucenici u razredu se
raduju novoj radionici, istraZzuju i rezultate istrazivanja prikazuju pomocu razlicitih tehnika od kojih
su im najdraze: tehnika ,Sest Sesira“ i ,Mape uma“. Svakim danom su zainteresovaniji za nesto
novo, predlazu i daju dopune za predlozeno. Otvoreni su za sve vidove saradnje.

DETALJAN OPIS REALIZACIJE

Pri razli¢itim istrazivanjima Cesto sam nailazila na primjer priCe o kineskom bambusu koja se
uzima kao primjer prikaza nekog razvoja u kojem je potrebno strpljenje i rad za vidljiv napredak.
Kada se posadi sjeme te biljke, za Cetiri godine rasta ne vidi se niSta osim tankog izdanka. U petoj
godini rasta bambus naraste 32 metra. U razvoju djeteta mnogo je toga Sto je slicno razvoju
bambusa. Ni roditelji, ni ucitelji, ni drustvo ne mogu od djeteta ocekivati savrSenstvo u pisanju i
Citanju, racunanju, crtanju ili pjevanju na kraju Cetvrtog, a kamoli prvog razreda. To je proces koji



zahtijeva vrijeme, ali Cesto neki roditelji zahtijevaju rezultate odmah. Postoji neko nepisano pravilo
po kojem dijete mora imati sve petice. Vise se ,niko” ne zali na nedovoljan uspjeh jer je zapravo
najveci problem dobiti Cetiri. O jedinicama se ne razmislja. Otezavajuca okolnost je i ,definicija“ po
kojoj su nemirna djeca i djeca koja ne postuju pravila, koja guraju i udaraju samo malo slobodnija i
otvorenija djeca. Da je opisano realnost i nasa svakodnevnica uvjerila sam se i sama u prvom
razredu, skolske 2016/2017. godine. Dok se veci broj roditelja s opisanim situacijama suocavao
realno, par roditelja je pokazao osjetljivost i teSko se nosilo s istim Sto mi je otezavalo rad u
razredu. Dodatni problem je bila i brojnost razreda (16 ucenika i 12 uéenica) od kojih je jedan
ucenik pratio program po individualno prilagodenom planu i programu, jedan ucenik je imao
individualiziran i dva ucenika poseban pristup u nastavi, a nisam imala asistenta. Asistenta nemam
ni danas.

Tesko mi je bilo samo pricom ubjediti ,osjetljive” roditelje da budu strpljivi, nastave vrijedno raditi i
budu uporni u onome Sto djetetu slabije ide. Jos je teze ispravljati ,definicije” po kojima je neko
slobodniji i otvoreniji. Tesko je biti svjedok situacija u kojim grupa djecaka gurne djevojcicu niz
stepenice, medusobno se bodu Sestarima, udaraju bocama punim vode, a roditelji nalaze
opravdanje u cCinjenici da se to desilo na odmoru i pred razredom. Veoma Cesto sam nailazila na
zid i otvoreno priznanje da nisam dobro shvatila situaciju, da sam uzela pik na dijete i da sam
prezahtijevna uciteljica. U razredu u kojem nema sredine, odlucila sam da uspijem i pomognem
roditeljima da prihvate razred onakav kakav jeste, da razmjenjujemo misljenja s ciljem dolaska do
konacnih rjeSenja i kompromisa. Zahtijevala sam da zajedno radimo na povecanju paznje i
interesovanja u svim podruc¢jima rada. Predlozila sam da se roditelji direktno uklju¢e u rad skole
realizacijom Casova ili radionica koje oni vode pri ¢emu je uciteljica mentor, asistent ili ucenica, da
roditelji budu gosti ili posmatraci rada u razredu pri ¢emu imaju priliku vidjeti kako se dijete ponasa
u radu sa vr$njacima, da prihvatimo jedni druge onakve kakvi jesmo i da se podsticemo u radu, da
na nov nacin posmatramo ili mislimo o poznatim stvarima, da jedni drugima dajemo Sansu za
prikaz onog S$to najbolje znamo, da medusobno dijelimo znanje i budemo primjer dobre saradnje
prije svega nasoj djeci u razredu, a onda i ostalim sudionicima odgojno obrazovnog rada. U
realizaciju navedenog krenula sam sa par najhrabrijih roditelja koji su pored svih svojih redovnih
obaveza, dodatno se aktivirali oko zajednickih aktivnosti tako s§to su pokazali i naucili nas ono u
¢emu su oni dobri. Drzali su Casove i radionice koje su pazljivo osmisljene i s puno ljubavi
realizirane u razredu. Osposobili smo i par uCenika da poucavaju svoje drugare iz razreda,
organizovali

smo posjetu ucenika iz druge skole od kojih smo ucili kako se svira odredeni muzicki instrument i
postaje uspjesan muzicar, poneki roditelj je iSao s nama na izlet, motivirali su i ucenike i uciteljice
ostalih razreda da ucestvuju u aerobiku koji oni vode, uveli su nas u svijet joge, zumbe, odbojke,
stonog tenisa. Roditelji su organizovali i takmiCenje u kojem su daci rado ucestvovali i nekako
najvaznije dali podrsku zatvorenim i stidnim ucenicima, te djeci koja imaju odredenih poteskoca u
govoru da savladaju strah od javnog nastupa (hol Skole), te zajedno s djecom izasli na scenu i
prikazali rezultate do kojih smo dosli u dackom istrazivackom

projektu ,Znacaj igre u nastavi Tjelesnog i zdravstvenog odgoja“



Malo pomalo, zajednickim radom smo dolazili do sve boljih rezultata...sve je vise bilo roditelja koji
su se zeljeli prikljuciti zajednickim aktivnostima, a odnos djece u razredu se popravio, te smo
polako, ali sigurno poceli graditi tim.

Medusobno smo prepoznali znanja, vjestine i stavove jedni drugih kao dragocjene, te smo ih
adekvatno iskoristili sto je opet dovelo do boljeg fizickog, psihickog, emocionalnog, socijalnog i
intelektualnog razvoja ucenika naseg razreda.

Vjera da ¢emo uspijeti, te da ¢e i one koji nisu vjerovali zapanijit rezultat i promjena, bas kao i rast
bambusa, a motivirana uspjehom koji smo postigli u prvom razredu nastavila sam sa poticanjem
Zajednickih aktivnosti i drugom razredu. Roditeljima sam na prvom roditeljskom sastanku
prezentirala nacrt zajednickog djelovanja pri Cemu sam viSe puta istakla da je to samo nacrt koji se
moze dopunjavati i da od roditelja svakako o¢ekujem da reaguju na ono s$to nije dobro, predlazu i
daju bolje ideje. Zamisao je bila da se svi roditelji podijele u vise grupa (broj ¢lanova u grupama ne
mora biti isti) koje ¢e izabrati odredeno podrucje shodno afinitetetima i Zeljama koje imaju, postati
struénjak u tom podrucju, te vlastim primjerom motivirati u¢enike

da se okuSaju i mozda postanu strucnjaci iste oblasti. Zadaci unutar grupa su bili razliciti. Na moje
veliko iznenadenje gotovo svi roditelji prijavili su se za neku aktivnost §to je i pokazatelj da smo u
prvom razredu bili na dobrom putu. Poslije roditeljskog sastanka zapoceli smo neku vrstu
zajednickog istrazivanja, te smo

napravili korekcije prvobitnog nacrta koji smo pretvorili u pravi poslovni plan koji smo u potpunosti
realizirali, a u toku Skolske godine radale su se i neke nove ideje u kojima smo uzivali.

Ravnopravno smo radili za dobrobit djece pri c¢emu smo i nas rad promovirali objavljivanjem
tekstova na Skolskoj web stranici u cilju promocije znacaja partnerskog odnosa roditelja i Skole u
zajednici. Nakon realizirane aktivnosti, napisala bih tekst koji roditelj procCita i odobri, a zatim bismo
ga i objavili.

Velikodusnost, darivanje, empatija i pomo¢ su Cetiri velike rijeCi koje opisuju realizaciju Zajednickih
aktivnosti, a koliko nama to znaci pokazali smo pravljenjem diploma, zahvalnica i priznanja za
realizirane aktivnosti i ,svecano” ih urucivali roditeljima. Na pocetku ove Skolske godine uradili smo
i radionicu na kojoj su djeca izborom rijeCi kroz Mapu srca pokazali Sta im znacCi nas zajednicki rad.
. Da i roditeljima puno znace. Zajednicke aktivnostiuvjerila sam se viSe puta do sada, a ove Skolske
godine prijatno iznenadila kada su na roditeljskom sastanku trazili neke nove aktivnosti koje c¢emo
zajedno realizirati, tri mame su predlozile da i one idu na terensku nastavu kako bismo lakse
realizirali zamisljene aktivnosti u Travniku. Vjerujem da smo zajedni¢kim radom polako, ali sigurno
izgradili tim u kojem ucenici osjete toplinu i ljubav, te je postepeno i sami medusobno Sire, ali i
prenose na osobe sa kojima dolaze u susret. Da djeca mogu uciti

jedni od drugih, jedni drugima biti ,mentori-drugari“ pokazali su ve¢ na pocetku ove skolske godine
kada smo realizirali radionicu ,,Citanje je cool”.

Petnaest ucenika je veoma uspjesSno kroz neku tehniku prezentiralo svoj dozivljaj knjige Zelena
Suma, pri éemu su djeca posmatraci/gledaoci (nisu analizirali djelo) izabrali svog ,mentor-drugara”“
koji ce ga pouciti odredenoj tehnici i motivirati za Citanje. Ve¢ sada vecina ucenika u razredu iznosi



svoje ideje i stavove, pri Cemu se stvara oluja predivnih ideja zahvaljujuéi kojima rad u razredu nije
zasnovan na navikama i rutini. Prednost dajemo svemu $to je drugacije i ljepSe, a da djeca imaju
sjajne ideje pokazali su i na radionici ,Moja ocCekivanja u skolskoj 2018/2019“ , zahvaljujuci kojoj
sam dobila ideju o formiranju grupe koja ¢e voditi i uredivati Kutak za vr$njake (web Skole).

Cvrsto vjerujem da ée se ispuniti Zelja u kojoj éemo aktivirati i otvorit i onaj mali broj uéenika koji su
jos uvijek povuceni ili stidni. Da sve nije jednostavno i idealno u realizaciji Zajednickih aktivnosti
pokazuje i moj osvrt kroz SWOT analizu, ali ovakav odnos pruzio nam je priliku da uzivamo u
zajednickim druzenjima. Zajedno smo smislili visSe ideja i rjeSenja odredenih problema nego sto bi
to mogao samo pojedinac (u tradicionalnoj nastavi uciteljica). Iskreno se nadam da ¢e ovakav vid
komunikacije biti obostran i nadopunjujuci do kraja Cetvrtog razreda, i da ¢e ,moji“ ucenici i roditelji
pozitivno se odnositi jedni prema drugima do kraja svog Skolovanja, a da ¢e primjerom timskog
rada od petog razreda pomocdi i nekim drugim nastavnicima da dodu do zakljucka da je partnerstvo
visi nivo komunikacije za koji se vrijedi potruditi.

EFEKTI; POSTIGNUTI REZULTATI

U protekle dvije godine, svakodnevna otvorena komunikacija, timsko djelovanje, pruzanje
mogucnosti roditeljima da i sami pripreme i realizuju ¢as ili radionicu u razredu, te sudjeluju u nizu
drugih aktivnosti kod roditelja je izazvao osjecaj stvarnog pripadanja razredu. Roditelji su osjecali
iskrenu dobrodoslicu sto su isticali i zahvaljivali se za pruzanje mogucnosti da vode, podrzavaju,
savjetuju i ukazuju bas kao i uciteljica.

Vecina nas se trudila da sto bolje razumijemo jedni druge, ¢esto smo si trazili pomo¢ sto bi trebalo
biti svakodnevnica odnosa roditelj - u¢enik — nastavnik. Ja sam dobila najbolje ,asistente/sardnike”
u nastavi, a djeca su dobila ,sliku” pozitivhog primjera saradnje, $to je malo pomalo dovelo do bolje
saradnje izmedu djece, a pojedinacno do stvaranja svijesti o samom sebi, samokontrole, motivacije
i empatije. OCiglednim primjerom zajednickog rada djecu smo ohrabrili da komuniciraju, u¢estvuju
u razliCitim aktivnostima, nauce da dijele i medusobno saraduju, te malo pomalo postanu tim u
kojem je primjetna ravnoteza. Razvili smo strpljivost i stvorili okruzenje u kojem su djeca ohrabrena
da izrazavaju ideje, neslaganja i osjecanja. Na primjeru razlicitih aktivnosti djeca pokazuju da su jos
uvijek djeca koja se najvise

vole igrati, ali su i djeca koja otvoreno priznaju svoje snove i vjerovanja... Cude se, istrazuju, Citaju,
ispituju i pronalaze rjeSenja da jedni drugima pomognu. U nasem razredu je vidljivo da dijete uci od
djeteta. Kada se dva sedmogodisnjaka dobrovoljno prijave da pomazu drugarima ili kada
osmogodisnjaci izaberu ,mentora-drugara“ koji ¢e pomoci u savladavanju i primjeni odredene
tehnike pri ¢emu ,mentor” otvoreno pokazuje zadovoljstvo jer je izabran i silno se trudi da njegov
vr$njak uspije, kada i uciteljice 1lI-2 i lll — 4odjeljenja zele da ,mentori — drugari“ poucCavaju ucenike
pomenutih odjeljenja, kada se roditelji dobrovoljno prijave da pomazu, kada u ovako brojnom
razredu sa ranije opisanim potesko¢ama osposobite 15 ucenika da prezentira, motivira, a deset ih
odlicno poucava znate da ste uspjeli.

Dodatni komentari i sugestije drugim nastavnicima; , Masta, ta velicanstvena vrlina, djeluje na sve,
mozak, srce, inteligenciju. Bez maste sve je izgubljeno.”



Fransoise Sagan

Uloga nastavnika se odavno promijenila...U svijetu velikih promjena i informacijskih dostignuc¢a od
nas se ocCekuje kreativnhost i smisao za stvaralastvo, sposobnost uocavanja, predvidanja i
rieSavanja problema. Ocekuje se i da budemo motivirani za upoznavanje ucenika kako bismo lakse
prepoznali i pristupili problemima koje svakodnevno susreéemo u nastavnoj praksi. O¢ekuje se i da
od razreda stvaramo timove koji ¢e besprijekorno funkcionisati jer pojedinac ima sve manje
mogucnosti da sam ispuni zahtijeve koji se od njega oCekuju, a koji ce se ocekivati od djece kao
odraslih osoba u buduénosti. Ocekuje se da pomognemo roditelju da djeluje uspjeSnije u
roditeljskoj ulozi, da realno prihvati i nosi se sa odredenom situacijom sto ¢esto nastavnicima pravi
najveci problem. Ocekuje se da svoje slobodno vrijeme posvetimo Skoli. Ocekuje se da sa
smijeSkom sjedimo na sjednici koja se Cesto zavrSi u 20,00 sati. Ocekuje se puno toga od
nastavnika i treba da se ocekuje jer je to priroda ovog posla, ali je pomo¢ nadleznih Cesto
izostavljena. Cesto smo prepusteni sami sebi pri €emu smo primorani da iznalazimo nacine i sami
sebi pomognemo onako kako najbolje znamo i umijemo. Slazem se da je umije¢e od razreda
napraviti tim. Nacin rada koji sam izabrala da se povezemo i stvorimo tim nije nimalo jednostavan,
iako je vecina ucenika i roditelja pokazala spremnost da prihvate timski rad Ciji je krajnji cilj
dobrobit svih nas. Sigurno je da sama ne bih uspjela. Opisana praksa jasno ukazuje da zajednicki
rad roditelja i ucitelja ima veoma vaznu ulogu u sistemu organizovanja rada razreda. Pokazali smo
da se zajednickim radom radaju nove ideje, nove opcije, pristupi i mogucénosti. Opisom prakse kroz
ovaj rad jasno je vidljivo da uspjeSna saradnja i timski rad dolaze kao rezultat kvalitetnog
organizovanja. Da bi rad u razredu bio kvalitetan neophodno je da se svi koraci provedu u cjelosti i
da budu usmijereni ka konacnom cilju — dobrobiti svih nas. Zajednicki rad/timsko djelovanje u
razredu/skoli ima podjednaku vaznost kao i u drugim organiazcijama uz razliku Sto je zajednicki
vjestine koje bismo trebali imati. Zadovoljstvo je posmatrati roditelje razli¢itih profesija kako se
snalaze u razredu kao predavaci ili voditelji najboljih radionica! 1zazov je pitati Sta zeli, kakve su
vrijednosti, ciljevi i koje rezultate oCekuje druga strana! Impresivno je ostaviti utisak na djecu i
posmatrati ih kako im je stalo da oni, ali i njihovi vrSnjaci uspiju! Zahvalna sam za strpljenje i trud
koji roditelji ulazu u sve aktivnosti koje predlozim, ali i sretna jer roditelji predlazu! Zahvalna sam i
sretna jer vecina roditelja u nasem razredu potice i Zeli da djeca uce za znanje, a ne za ,ocjene”!
Zahvalna sam jer je vecina prepoznala i primjetila koliko svako od nas radi, ulaze trud, snagu,
strpljenje, kreativnost i ljubav koja je potrebna za rad u razredu. Vjerujem da na ovaj nacin
postajemo bolji ljudi, a sustina zivota jeste biti dobar

covjek!

Iskreno se nadam da ¢emo svi mi iz Illl = 1 odjeljenja biti nhekom inspiracija za unapredenje
vlastitog rada..mozda i inspiracija da se u narednoj godini organizuje dodjela nagrada za
najinovativnije roditelje jer sam u mnostvu razliitih, divno osmisljenih i realiziranih aktivnosti
naucila viSe nego na nekom od seminara

na kojem se prezentira ono $to je zapisano u udzbeniku...U mnostvu realiziranih aktivnosti tesko se
odluciti za najbolje, a u protekloj 2017/2018. godini ,problem” sam rijesila ,prebacivanjem loptice®,



te su djeca u izboru bila jedinstvena i za najbolju radionicu izabrali prakti¢an rad jednog tate, koji je
radionicu zacinio s puno ljubavi i paznje svakom djetetu!

Collections

NIN 2018



